Nafarroako Parlamentuko Mahaiak, 2009ko martxoaren 23an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ion Erro Armendáriz jaunak aurkeztutako galdera, Cascanteko Juan Burgos enpresaren instalazioak izandakoetan enpresa bat jartzeko asmoari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2009ko martxoaren 23an

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker Batua foru parlamentarien elkarteko parlamentari Ion Erro Armendárizek, Legebiltzarreko Erregelamenduan ezarritakoaren babesean, honako galdera hau egin dio Nafarroako Gobernuari, idatziz erantzun diezaion:

Zioen azalpena

Cascanteko Udaleko eledun Alberto Añónek emandako informazioen arabera, nazio mailako enpresa ezagun batek interesa luke bere lantokia Cascantera eramateko.

Cascanten dauden enpresa batzuk itxi edo haietan lan-kontratuen aldi baterako eteteak gertatu ondoren, eta aipaturiko toki agintari horrek “udal esperientziei” buruzko jardunaldi publiko batzuetan jakitera emandako informazioaren ondoren -adierazpen horiek ez dira ezeztatu, Industria kontseilari Roig jauna jardunaldi haietan egonda ere-, honakoa jakin nahi dut:

Zer informazio dago enpresa bat Cascanteko Juan Burgosen antzinako instalazioetan kokatzeari buruz?

Jaso al da Cascanteko Juan Burgosen instalazioak erabiltzeko interesa duen enpresaren baten eskabiderik?

Iruñean, 2009ko martxoaren 16an

Foru parlamentaria: Ion Erro Armendáriz

